
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՍԵՊՏԵՄԲԵՐԻ 14-Ի ԹԻՎ 1591-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ (ԱՅՍՈՒՀԵՏ` ՈՐՈՇՈՒՄ) ԸՆԴՈՒՆՄԱՆ 

1. Անհրաժեշտությունը
Սույն որոշման նախագծի մշակումը պայմանավորված է «ՋԵՐՄՈՒԿ ԳՐՈՒՊ» փակ բաժնետիրական ընկերության կողմից գերակա ոլորտում իրականացվող ներդրումային ծրագրի իրականացումն ապահովելու անհրաժեշտությամբ:
1. Ընթացիկ իրավիճակը և խնդիրները
Հայաստանի Հանրապետության կառավարության 2023 թվականի սեպտեմբերի 14-ի N 1591-Ա որոշմամբ բավարարվել էր գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատման արտոնությունից օգտվելու համար «ՋԵՐՄՈՒԿ ԳՐՈՒՊ» փակ բաժնետիրական ընկերության կողմից ներկայացված հայտը: 
«ՋԵՐՄՈՒԿ ԳՐՈՒՊ» ՓԲ ընկերության կողմից ներմուծվող սարքավորումը և հումքը նախատեսվում է օգտագործել պլաստիկ (պոլիէթիլենային հումքից) խցանների արտադրության համար, իսկ բեռնատարները՝ թողարկված արտադրանքը տեղափոխելու նպատակով։ 
Ծրագրի իրականացման շրջանակներում արդեն իսկ Ընկերության կողմից ձեռք է բերվել պլաստիկ խցանների արտադրության եվրոպական համալիր համակարգ` 261 մլն դրամ արժողությամբ, և խցանների եռագույն տպագրության սարք՝ 132․6 մլն դրամ արժողությամբ:
Տրանսպորտային միջոցների ձեռքբերման համար արդեն իսկ իրականացվել է 88․7 մլն դրամ ներդրում:
Այսպիսով, ընդհանուր առմամբ՝ արդեն իսկ իրականացվել է 482․3 մլն դրամի ներդրում:

ՊԷԹ հումքի ներմուծման ծրագրի շրջանակներում կիրականացվի մոտ 1 մլրդ 53 մլն դրամի ներդրում, իսկ  արտադրված արտադրանքի 50 (հիսուն) և ավելի տոկոսը կարտահանվի Եվրամիության երկրներ, ԱՄՆ, ԱՄԷ, Վրաստան  և այլ երկրներ:  
Տրանսպորտային միջոցների ներմուծման ծրագրի շրջանակներում կիրականացվի մոտ 133․1 մլն դրամի ներդրում՝ հիմնական միջոցների ձեռքբերման համար: 
Այսպիսով, ընդհանուր առմամբ՝ նախատեսվում է իրականացնել դեռևս 1 մլրդ 93 մլն դրամի ներդրում:
Ելնելով վերոգրյալից՝ ներկայումս անհրաժեշտություն է առաջացել ներմուծել 1․18 մլրդ դրամի հումք ու սարքավորում՝ առաջիկա արտադրական պրոցեսի բնականոն ընթացքը չխաթարելու համար։ Իրականացվող լրացումների արդյունքում ապրանքների ընդհանուր արժեքը կկազմի է 9․5 մլրդ դրամ։ Ընդհանուր արժեքի մաքսատուրքից ազատման արտոնությունը գնահատվում է 519 մլն դրամ։
1. Տվյալ բնագավառում իրականացվող քաղաքականությունը
Արտոնության առկայությունը լուրջ խթան կհանդիսանա նոր ներդրումային ծրագրերի իրականացման և որպես հետևանք նոր աշխատատեղերի ստեղծման, ներդրումների ներգրավման, տեղական արտադրության և արտահանման խթանման համար:
1. Կարգավորման նպատակը և բնույթը
Որոշման նպատակն է ապահովել «ՋԵՐՄՈՒԿ ԳՐՈՒՊ» փակ բաժնետիրական  ընկերության կողմից գերակա ոլորտում իրականացվող ներդրումային ծրագրի շրջանակներում Հայաստանի Հանրապետության կառավարության 2023 թվականի սեպտեմբերի 14-ի N 1591-Ա որոշմամբ սահմանված արտոնության կիրառումը ամբողջ ծավալով:
1. Նախագծի մշակման գործընթացում ներգրավված ինստիտուտները և անձինք
Սույն որոշման նախագիծը պատրաստվել է Հայաստանի Հանրապետության էկոնոմիկայի նախարարության կողմից: 
1. Ակնկալվող արդյունքը
«ՋԵՐՄՈՒԿ ԳՐՈՒՊ» փակ բաժնետիրական ընկերության կողմից գերակա  ոլորտում իրականացվող  ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատելու արտոնության տրամադրում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2023-2026թթ. ծրագիր, ոլորտային և/կամ այլ ռազմավարություններ
	«Հայաստանի Հանրապետության կառավարության 2023 թվականի սեպտեմբերի 14-ի թիվ 1591-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագիծը բխում է ՀՀ կառավարության 2021-2026թթ. ծրագրի «2․1 մշակող արդյունաբերություն» կետից։ Արտոնության առկայությունը լուրջ խթան կհանդիսանա նոր ներդրումային ծրագրերի իրականացման և որպես հետևանք նոր աշխատատեղերի ստեղծման, ներդրումների ներգրավման, տեղական արտադրության և արտահանման խթանման համար, ինչպես նաև կնպաստի մշակող արդյունաբերության տեխնիկական հագեցվածության բարձրացմանը:
7. Այլ տեղեկություններ (եթե այդպիսիք առկա են)
        «Հայաստանի Հանրապետության կառավարության 2023 թվականի սեպտեմբերի 14-ի N 1591-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:
